
PRIJEDLOG 
Na osnovu člana 23. tačka 2., člana 55. tačka 2. i člana 104. Statuta općine

Ilijaš-prečišćeni  tekst  (“Službene  novine  Kantona  Sarajevo”,  broj:  20/09),  a  u  vezi  sa
članom 3. Odluke o stipendiranju i nagrađivanju izuzetno nadarenih  učenika i studenata
(“Službene novine Kantona Sarajevo”,  broj:13/10),  Općinsko vijeće Ilijaš,  na svojoj  33.
sjednici, održanoj dana 29.09.2015. godine donijelo je:

ODLUKU
o izmjenama i dopunama 

Pravilnika o stipendiranju i nagrađivanju izuzetno nadarenih 
učenika i studenata 

Član 1.
U  Pravilniku  o  stipendiranju  i  nagrađivanju  izuzetno  nadarenih  učenika  i

studenata, (“Službene novine Kantona Sarajevo”, broj:18/10 i 10/13), u članu 2. dodaje se
treća alineja:
" - redovni studenti tehničkih fakulteta Univerziteta u Sarajevu (elektrotehnički, mašinski,
građevinski, geodetski, arhitektonski i fakultet za saobraćaj i komunikacije)"

Član 2.
U članu 6. stav 3.  umjesto "31. oktobra", treba da stoji "30. novembra".

Član 3. 
U članu 14. tačka 1.  Bodovi po osnovu rezultata u učenju,  alineja 2. riječi "u

osmom" zamjenjuju se riječima "u devetom".
U članu 14. tačka 1. Bodovi po osnovu rezultata u učenju alineja 3. briše se.

Član 4.
U  članu  15.  dosadašnji  naslov:  "UČENICI  GENERACIJE"  se  mijenja  i

glasi:"UČENICI SA POSEBNIM PRIZNANJEM".
Član 15. mijenja se i glasi:

"Novčanom nagradom do 150,00 KM nagradit će se učenici sa posebnim priznanjem za
odličan  uspjeh  iz  svih  nastavnih  predmeta  u  toku  cjelokupnog  srednjoškolskog
obrazovanja, koji imaju prebivalište na području Općine Ilijaš, a priznanje su dobili u nekoj
od srednjih škola u Federaciji Bosne i Hercegovine.
Nagrade se uručuju učenicima s posebnim priznanjima za odličan uspjeh iz svih nastavnih
predmeta u toku cjelokupnog srednjoškolskog obrazovanja za prethodnu školsku godinu
na svečanom prijemu, koji priređuje Općinski načelnik."

Član 5.
U članu 16. dodaje se stav 2. koji glasi:

Novčanom nagradom u iznosu od 150,00 KM nagradit će se diplomant nosioc priznanja
"Srebrena značka Univerziteta u Sarajevu"

Član 6. 
Pravilnik o stipendiranju i nagrađivanju izuzetno nadarenih učenika i studenata,

(“Službene  novine  Kantona  Sarajevo”,  broj:18/10  i  10/13)   u  ostalom  dijelu  ostaje
neizmjenjen. 

Član 7.
Ova  Odluka  stupa  na  snagu  danom  objavljivanja  u  "Službenim  novinama

Kantona Sarajevo".
                                                                   Predsjedavajući 
Broj: _____________/15                                                        Općinskog vijeća Ilijaš
Ilijaš, 29.09.2015.godine                                                        ___________________
                                                     Damir Filipović, s.r. 



O b r a z l o ž e nj e:

Pravni osnov za donošenje Odluke o izmjenama i dopunama Pravilnika o stipendiranju i
nagrađivanju izuzetno nadarenih učenika i studenata sadržan je članu 23. tačka 2., članu
55. tačka 2. i članu 104. Statuta općine Ilijaš-prečišćeni tekst («Službene novine Kantona
Sarajevo», broj: 20/09). 
Članom 23. tačka 2. Statuta općine Ilijaš  definiše se da: “Općina u okviru samoupravnog
djelokruga,  a  u skladu sa zakonom kojim se uređuju  pojedine oblasti  obavlja  naročito
slijedeće poslove: 
1. osigurava uslove za poštivanje i zaštitu ljudskih prava i osnovnih sloboda, u skladu s     
    ustavom,
2. osigurava lokalne potrebe stanovništva u oblasti brige o djeci, obrazovanju i odgoju,   
    radu i zapošljavanju, socijalnoj zaštiti, kulturi, fizičkoj kulturi i sportu...”
Članom 55. tačka 2. Statuta općine Ilijaš definiše se da: “Općinsko vijeće nadležno je da:
1. donosi Statut općine,
2. donosi odluke, druge propise i opća akta i daje njihovo autentično tumačenje...”
Članom 104. Statuta općine Ilijaš definiše se da:  “Općinsko vijeće donosi Statut općine,
općinske  propise  (u  daljem  tekstu:  Odluke),  budžet,  izvještaj  o  izvršenju  budžeta,
poslovnik Općinskog vijeća i zaključke, daje autentična tumačenja propisa koje donosi i
utvrđuje njihov prečišćeni tekst...”
Također, članom 3.  Odluke o stipendiranju i nagrađivanju izuzetno nadarenih  učenika i
studenata  (“Službene novine Kantona Sarajevo”,  broj:13/10)  definisano je da :”Sredstva,
način  i  kriteriji  stipendiranja  i  nagrađivanja  izuzetno  nadarenih  učenika   i  studenata
definisat će se Pravilnikom o stipendiranju i  nagrađivanju izuzetno nadarenih učenika i
studenata.” 
Dopunom člana 2. Pravilnika o stipendiranju i nagrađivanju izuzetno nadarenih učenika i
studenata pristupilo se s ciljem podsticanja mladih ljudi da se opredijele za studiranje na
tehničkim fakultetima Univerziteta u Sarajevu, koji pružaju visok standard obrazovanja za
inženjere u područjima koja su priznata kao strateški važna u globalnom svijetu. Kadrovi
tehničke struke treba da budu nosioci privrednog razvoja općine Ilijaš. Osim toga otvorene
su mogućnosti  radnog angažmana na fakultetu,  mogućnosti  zaposlenja u toku studija,
mogućnosti samostalnog rada i angažovanja kroz ličnu kreativnost, mogućnosti sklapanja
poslovnih angažmana kroz stručne edukacije, simpozije, seminare.
Obzirom na činjenice da se posljednih godina Ugovori o stipendiranju zaključuju od 01.01.
tekuće godine, a Javni poziv se objavljuje u mjesecu novembru, predlažemo navedenu
izmjenu kako bi rokovi bili  usklađeni sa stvarnim potrebama dodjele stipendija u jednoj
budžetskoj godini.
Imajući  u  vidu  činjenicu  da  se  učenici  generacije  u  osnovnim  i  srednjim  školama  na
području Kantona Sarajevo više ne biraju, već se imenuju učenici s posebnim prizanjima
za odličan uspjeh iz tog razloga se pristupilo izmjeni člana 15..
Član  16.  je  dopunjen  mogućnošću  dodjele  nagrade  za  Srebrnu  značku  Univerziteta
Sarajevo, jer smo u prethodnim godinama imali diplomante sa područja općine Ilijaš koji su
bili dobitnici ovog priznanja, a nije bilo mogućnosti da ih Općina Ilijaš nagradi.

U cilju unapređenja kvaliteta obrazovanja i osiguranja pristupa obrazovanju za svu djecu,
predlažemo da se usvoji prijedlog ove Odluke. 

Predlagač: Općinski načelnik
Obrađivač: Služba za društvene djelatnosti


